
Annotatsiya. Kichik makatab yoshli o„quvchilarda kreativ fikrlashni rivojlantirish usullari 

va tushunchalari atroflicha yoritilgan bo„lib, ushbu to„plangan ma‟lumotlar asosida xulosa va 

tavsiyalar berilgan. 

Kalit so‟zlar. Kreativlik, intellekt, ta‟lant, iqtidor, qobiliyat. 

Аннотация. Подробно освещены методы и концепции развития творческого 

мышления у младших школьников, на основе собранных данных даны выводы и 

рекомендации. 

Ключевые слова. Креативность, интеллект, талант, талант, способности. 

Abstract. Methods and concepts of developing creative thinking in junior high school 

students are covered in detail, conclusions and recommendations are given based on the 

collected data. 

Har qanday jamiyatning iqtisodiy, siyosiy, ijtimoiy va madaniy barqarorligi o`sha jamiyat 

fuqarolarining ma`naviy-axloqiy, aqliy intellektualligi va kreativ fikrlashiga hamda kasbiy 

salohiyati darajasiga bog`liq. Shunday ekan, ma`naviy-axloqiy va kasbiy jihatdan to`laqonli 

shakllanmagan shaxsda o`z vatani, millati, egallagan kasb-kori bilan faxrlanish tuyg`usi sayoz 

bo`ladi. Bugungi kunda kelajak avlodlarimiz bo`lgan yoshlarga alohida e`tibor berilib, 

ularning har tomonlama rivojlangan komil shaxs hamda raqobatbardosh kadrlar sifatida 

shakllanishi uchun barcha shart-sharoitlar yaratilmoqda. Intelektual yuqori salohiyatga ega va 

kreativ fikrlaydigan yoshlar esa jamiyatning rivojlanishiga o„zining bilimi bilan katta xissa 

qo„sha oladi. Shu nuqtai nazardan intilektual yoshlarni tarbiyalash bugungi kunning dolzarb 

muammolaridan biridir. 

 Kreativlikni o„rganish bo„yicha Rossiyada A.M.Matyushkin, A.V.Petrovskiy, 

M.G.Yaroshevskiy, V.N. Drujinin kabi olimlar ish olib borgan bo„lsalar, O„zbekistonda 

B.R.Qodirov, E.G„ozievlarni tilga olib o„tish mumkin.  

Mavzuga doir adabiyotlarni o„rganish jarayonida psixologiyada intellekt va kreativlikni 

aloqasini tushuntiruvchi 3 ta nazariya mavjudligini uchratish mumkin.  Birinchi nazariya 

vakillari D.Veksler, G.Ayzenk, L.Termen, R.Stenberglar bo„lib, ular intellekt va kreativlikni 

oliy darajadagi insoniy qobiliyatlarning birligi deb qaraganlar.  Ya‟ni intellekt kretivlikning 

yuqori bosqichi sifatida baholaganlar.  Yuqori darajadagi inttellekt- yuqori darajadagi 

qobiliyatning asosisini tashkil qiladi. Quyi ko„rsatgichdagi intellekt esa - quyi darajadagi 

intellektni yuzaga keltiradi deb ta‟riflaganlar. G.Ayzenk esa  kreativlikni qobiliyatning o„ziga 

xos ko„rinishi sifatida ta‟riflagan. Ya‟ni kreativlik intellektning yuqori bo„lishi bilan 

belgilanishini ta‟kidlab o„tganlar.  

Ikkinchi nazariyada esa, intellekt va kreativlikning bir biriga bog„liq emasligini boshqa bir 

tadqiqotlarda o„rganishgan. Kreativlik- bu insonni hayotga moslashishi emas, balki uni 

o„zgartirishidir. Kreativlikning asosiy omili bu insonning dezadaptatsiyasi, ya‟ni uni atrof olam 

va ijtimoiy muhitga moslasha olmasligida deb qaraganlar. Ba‟zi olimlar shaxsning kreativlik 

xususiyatini tashqi olam va insonllardan yolg„izlanish deya ta‟rif berishgan. Aynan real olamga 

nisbatan dezadaptatsiyasi mavjud bo„lgan, moslasha olmagan inson o„zidagi yolg„izlikni engib 

o„tish uchun ijod qilish va yangilik yaratishni boshlar ekan. A.Adlerning fikricha, insondagi 

kreativlik o„zida mavjud bo„lgan noto„liqlik kompleksini to„ldirish vositasi deb bilgan. Empirik 

tadqiqotlarda  ko„rsatilishicha, ijodkor qobiliyatli bolalar shaxsiy va emotsional sohada jiddiy 

muammolarga duch kelishadi. Tadqiqotlarda bunday bolalarning maktabda erishayotgan 

natijalari ularning imkoniyatlaridan past chiqanini kuzatishimiz mumkin. Dj.Gilvord kreativlik 

va intellektni qarama-qarshi qo„ygan bo„lib, o„z nazariyasini konvergent hamda  divergent 

tafakkur sifatida ajratgan. Konvergent tafakkur masalani echishda mavjud barcha vositalarni 

tahlil qilib, ulardan yagona maqbulini tanlashdir. Konvergent tafakkur intellekt asosida 

quriladi. Divergent tafakkur- masalani echishning turli variantlarini yaratishdan iborat tafakkur 

turi sifatida tushuntiradi. U divergent tafakkur- kreativlik asosida qurilishini ta‟kidlaydi. 

Bundan kelib chiqadiki intellekt va kreativlik umumiy ko„rinishdagi ikki xil qobiliyatlar bo„lib, 

ularni ma‟lumotlarni qayta ishlash jarayoni bilan bog„lash mumkin xolos. Kreativlik insonda 

mavjud ma‟lumotlarni qayta ishlab chiqarish va ularning cheksiz yangi modelini yaratishdir. 

Intellekt esa o„sha ma‟lumotni real amaliyotda qo„llashga va atrof muhitga moslashishga 

yordam beradigan murakkab jarayon.  

Uchinichi nazariya egalari intellekt va kreativlik o„zaro uzviy bog„langan ikki xil faktor 

deb qarashgan.  Shaxsni orientirlashtirgan bu psixologiya vakillari A.Maslau va boshqalar  

ijodiy qobiliyatni tan olishmagan. Ijodiy faollik shaxsda qobiliyatga qaraganda,  ba‟zi shaxsiy 

xususiyatlarni (qiziqish, tavakkalchilik )  shakllantiradi. Lekin bu faollikning namoyon bo„lishi 

uchun shaxsda yuqori darajadagi intellektual qobiliyat mavjud bo„lishi lozim. Ularning 

fikricha, quyi intellektga ega bo„lgan kishi hech qanday kreativlikka ega bo„lmaydi deb 

qarashgan. 

Kreativlikka quyidagicha ta‟rif berish mumkin, ya‟ni fikrlashning mustaqilligi va 

boshqalarnikiga o„xshamagan tarzada fikrlashi yoki nostandartligi ham biror tushunchaga 

qaytarilmas misollar keltirishdir.  

Bolalarda kreativ fikrlashni rivojlantirish uchun ijtimoiy psixologik trenninglarning 

ahamiyati kattadir. Jumladan, “Bu nima uchun foydalaniladi?” o„yini misol qilib keltirish 

mumkin. Ushbu o„yinda sinfdagi bolalarga biror predmet berib(masalan kaptok), bu 

predmetni  nima uchun foydalanish mumkinligi so„raladi. Bolalar esa ketma-ketlikda misollar 

keltirib o„tadilar. Boshlovchi bolalarni qo„llab quvvatlab turishi va yangi fikrlar chiqishi uchun 

sharoit yaratishi lozim. Shunda bolalarda birqancha bir-birini fikrlarini takrorlamagan holda 

nostandart fikrlashlarni uchratish mumkin. Bu esa bolada kreativ fikrlashini rivojlanishiga 

yordam beradi. 

